
Pevdikirje 

 

Sämiaašijn västideijee ministerij já Sämitigij presideentâi čuákkim Tukholmast 22 p. 
skammâmáánu 2010 

 

1. Tave-eennâmlâš säämi kielâpalhâšume – Kollekielâ 

Ministereh já sämitigij presideentah tuhhiittii oovtmielâlávt tave-eennâmlii säämi 
kielâpalhâšume  – Kollekielâ – njuolgâdusnubástus, mii lii taan pevdikirje lahtosin. 

 

Páhuduvvoo,  et meiddei sierâ nomâttum kielâpalhâšume árvuštâllâmlävdikodde lii 
oovtmielâlávt nomâttâm ive 2010 palhâšumeuážžoid já lii kuáđđám kirjálii vuáđustâs. 
Palhâšume uážžooh lává Máret Sárá já Lajla Mattsson Magga. 

 

Sämiáášij tave-eennâmlâš virgealmaiorgaan pivdoo valmâštâllâđ ive 2012 palhâšume jyehim. 

2. Tave-eennâmlâš sämisopâmuš – jotkâpargo 

Čuákkimistis 12. 11.2008 ministereh já sämitigij presideentah lijjii oovtmielâliih tast et tave-
eennâmlâš sämisopâmuš kyyskee pargo kalga jotkuđ.  Pivdui, et sämiaašij tave-eennâmlâš 
virgealmaiorgaan rähtá iävtuttâs tast, maht máhđulijd ráđádâlmijd puávtáččij olášuttiđ. Taat 
pargo lii tääl käärvis já ráđádâllâmvyehi kavnoo lahtosist. Sämiministereh já sämitigij 
presideentah láá oovtmielâliih tast et puáttee proosees kalga olášuttiđ ráđádâllâmvyehi-
iävtuttâs mield, mii lii pevdikirje lasattâssân. 

